Panvolette espere les fétes de la Noué

Objectifs linguistiques | Motier de la Noue : Pere Noue, Mére Noue, eune rolée de perzents, des
perzents, un sapin, des ferluchons, des marotes, des canes sucrées, eune
etaile, des boujies, des chaosses de Noue, des pains ao mié, la nétée de
la Noue, des renes, des jetuns, la traine, le fouyer (eyou ge n-i a la fouée
de feu), la cheminée (le tuyao qi dehori de |'otg)

Verbe miraoder, je miraodis, les miraodures

Den le bds, den le haot, den, entour, su

Obijectifs culturels La Noué en galo

« Bondla ! Vla g’ét le maez de decembr ! Sav’ous-ti ghi ge n-i a den le bout du maez de
decembr ? »

« Den le bout du maez de decembr, ¢a sera la Noue !!! Je fus ben boudette long I’anée a ste
fin d’avair des biaos perzents d’o le Pére Noue. Yere ao sair, je fis ma rolée de perzents pour
le Pére Noue. Je li demandis eune derussette, eune caderne pour ecri mes segrets, le livr su
Gouri e Ghernéte a Redon, eune caderne pour cdrer ma rasserrerie de timbrs e pés eune
cassiette de la chantouere ge j'eme le miels. M’atent ben ge j’erceperé tous les perzents
den le bas du sapin le jou de la Noue. E vous, v’éz-ti sonjé den votr rolée de perzents ge
v’aléz envayer ao Pére Noué e a la Mére Noué ? »

« En pus de ¢a, je ses vrai lorielze des miraodures ge je mins den mon &té. Je miraodis mon
sapin d’o des ferluchons, des marotes, des canes sucrées e eune magacr d’etaile den le
haot ! Je paissis des renes e des jetuns su les couézées. Entour le fouyer, je mins du holssa,
des boujies e des chaosses de Noue. Je sonje ge je vas fére des petits pains ao mié pour le
Pére Noue come ¢aq, cant ge je sere a la jouge la netee de la Noue, i poura parger ses renes
e sa traine den le jardrin, pdsser par la cheminée e manjer gheuges lichouzeries. Ventiés g'i
nen prenra gheuges yeunes pour la Mére Noue e ses jetuns. Je veré ben ao matin cant ge je
me dejougeré ! C’ét-ti haitant de miraoder son 6té. »

